
ГIасраБаз цIунараБ наслаБазухъЕ

умумузул лъикIал  гIадатал 
цIигьариялъул, вацлъи 
щулалъиялъул мурадалда 
оцбаялъул байрамал 
тIоритIиялде кIвар кьолеб 
буго нилъер районалъул 
росабалъ ахирал соназ. 
ЖамагIатал гъункулел, 
ракIазе аваданлъи кьолел 
гьединал байрамал исана 
тIоритIана ТIелекь, 
Бакълъухъ, хIотода, 
ТIидиб, Гьоориб ва Дагъбаш 
росабалъ. 

Гьоориб

араб анкьил гIодор къоязда 
Гьоо риб росулъ тIо битIана 
оцбаялъул бай рам. 

гьаадерил оцбаялъул бай    
рамалда гIахьаллъизе бо  
кьа  разул къадар со нал да са 
со налде цIикIкIунеб бу го. 
со циалиял гьундузда хъва
ле лъул хал гьабидал бай   ра
малъул бицен све ру леб бу го 
Дагъистан бахун къва  тIи
бехунги. аваданаб ва бер
цинаб байрам гIу цIи я лъул 
рахъалъ гьаа дериде чи ва
хунарин абуни мекъи кке
ларо.

Щибаб соналъго гIадин 
иса наги  гьеб байрам тIоби
тIизе  росу лъе рачIун рукIа
на росу бахун къва тIирехун 
гIум ру гьабун ругел ро су
цоял. байрам тIобитIизе 
исана нурмухIамад Къур ба
но вас тIаде бо сун букIанин 
бицана ХIебда рос дал бе
гавул гьоориса МухIа мад 
Му хIа ма довас. 

 «КIочон тун букIараб 
оц ба ялъул гIадат КIудияб 
ВатIанияб рагъ да хадусел 
соназ цIигьабун бу  го Ибра
гьим абун цIар бугев жа
магIатчияс. гьелдаса нахъе 
гьоркьоб къотIичIого тIо
би тIулеб байрам буго ни
жер росдаца. Кибго так
рарлъулареб хаслъи буго 
гьаа дерил оцбанкъоя лъул. 
гье динлъидал батила Да
гъис таналъул районазда ва 
шагьаразда гIумру гьабун 

ругел тIолабго росдал жа
магIат гIахьаллъараб гьаа
де рил оц банкъоялде 130 
ял  дасаги цIикIкIун турист 
ва чIун вукIаравги. нилъер 
цебесеб гIадатгIамалги, ми
л  лияб квентIехги, ко рохъ 
бежулеб чедги, гьааде рие 
ха сиятаб ретIакъайги, ава
данаб, магIнаяб кечIба
къанги букIана гьеб къоялъ 
росулъ. оцба ялъул тад би
ралда лъикI гIу цIун букIана 
спорталъул хIая зул рахъги. 
байрамалда тIо ритIана мил
лиял спор тивиял къецалги 
волейболалъул тур нирги. 
бер  гьенлъи босаразе кьу на 
медалал, грамотаби, гIар
цулал ва къиматал сайи гъа
тал. байрамалъул тIо лалго 
гIахьалчагIазе ва тIа де ра
чIарал  гьалбадерие хIа дурун 
букIана бечедаб теп сиги.

ТIасияб соналда байрам 
тIобитIизе тIаде босана рос
дал жамагIатчи нур мухIа
мад ХIабибовас.» 

Рохел 
гьарзалъаги, 
хур цIун 
бачIаги… 

Школлъималазда гьоркьоб 
тIолгороссиялъулаб 
физкультуриябгун спортивияб 
комплекс ГТОялъул нор
мативал кьолеб тадбир 
тIобитIана нилъер районалда 
15 апрелалда.

Райадминистрациялъул 
спорталъул рахъалъ бетIерав 
специалист гь.гьиматовасул 
рагIабазда рекъон район 
би кьун буго гТоялъул нор
ма тивал кьолеб ункъго з о
наялде. 

спорталъул анкьго ба
тIи яб тайпаялда тIоритIулел 
къецазда гIахьаллъана гIум  
руялъул ичIго сони да са тIа
дехун ругел цIалдо хъа баз
даса гIуцIараб ХIеб да, гьо
локь, гIасаб, бакълъухъ, 
ТIасабакълъухъ, Къваниб, 
Ра кьуб, Ругъелда ва гьан
дихъ росабазул 9 команда.  
Лъималаз къец бана  рекери, 

турникалда цIай, туманкI 
кьвагьи ва цогидалги спор
талъул тайпабазда. 

гьелго тайпабазда къе
цал тIоритIана Зивуриб, 
Ми кьигьориб, ТIогьохъ ва 
ТIасаколоб росабалъа цIал
дохъабиги гIахьаллъун ТIо

гьохъ росулъги. 
гТоялъул рахъалъ райо

налъул чемпионал ва при
зерал лъазе руго ТIидиб ва 
КъахIиб зонабазда къецал 
тIоритIун хадуб.  

МухIамад 
ГIуМарасхIабов

нилъер районалъул 
жамагIатазул аслияб 
бетIербахъи гIи
боцIи хьихьиялдаса ва 
ахихъанлъиялдаса буго. 
районалъул нухмалъулезул 
тIалабалдалъун росдал 
магIишаталъул бутIаялда 
гьаризесел хIалтIаби, ругел 
гIунгутIаби ва цере чIарал 
масъалаби  дандразелъун 
щибаб соналда гьарула 
гIаммал магIишатазул 
нухмалъулелгун, гIухьбигун 
дандчIваял,  тIоритIула 
ахихъабазул семинарал. 

гьедин, районалъул ахи 
хъабиги ракIарун 17 ап  ре
лалда  Могьохъа ар бу ли Му
хIамадовасухъ ижа   ра ял да бу 
геб ахикь тIо би тIана  ахи хъа
базул семи нарсове щание.  

семинар рагьарав ва 
нухда бачарав  районалъул 
бетIер М. ХIасановас бицана 
республикаялъул тIалъиялъ 
ва росдал магIишаталъул 
ми  нистерствоялъ ахихъан
лъиялъул продукциялъул 
сбы  талъе нухал ралагьулел 
рукIиналъул. Районалъул 
ахи хъабазул кIвар бусси на
буна цIиял  ахал гIезариялде 
ва басриял къачIаялде цIи
кIкIараб кIваргун тIаде лъи
зе ккеялде. 

«Росабазул бегавул за
базда лъазабун буго ижа
рачагIазулгун цIиял къо
тIикъаял гьаризе. арен
да торас  ахакь хIалтIи гьа
булеб гьечIони, гьезухъа 
на хъеги босун, ахал хIал

тIизабулезухъе кье!. Щиб
щибниги гIиллабиги ра
тун чIунтизе тарал ахал 
ни лъер районалда рукIи не 
бегьиларо, хасго гIу ру мухъ
ккун эхеде ругел.»   

Росдал магIишаталъул 
ахи  хъанлъиялъул бу тIаял 
да районалда  гьа ру лел хIал 
тIабазул гIа тIид го би ца на, 
р а й а д м и н и с т р а  ц и  я  л ъ у л 
рос дал магIишата лъул от 
де  лалъул нухма лъулев гьи
тIи но МахIаче вас. Рехсана 
ахакь лъикI ва хашго хIалтIи 
гьа булел администрацияби. 
гье дин го бицана гъутIби лъа
лъаял де, кIуриялде, беэн гьа
риялде, жиндир зама налда 
гъутIбузе дарухер   гьабиялде 
кIвар кьезе ккея лъулги. 
гьел тIалабал тIубарал ахи
хъабазул пихъ бичун ина
лъеги щибго квал квал букIу
нарин абураб пикруялда  
тIад  рекъана семинаралда гIа
хьал лъарал ахихъабиги.

батIибатIиял унтабаз
даса цIунизелъун гъутIбузде 
гьабулеб дарухералъул би
ца раб букIана агроном ба
кар МухIамадовасул кIа
лъай. гьес мисалалги ра чун 
гIа тIид го бицана ни лъер гьа
нир дандчIвалел гъутI бузул 
ун табазул, ма лъана гье лъие 
гьабулеб да руги. 

ХIалбихьи бугев гьо ло
кьа ахихъан гIалиму хIа
мадов МухIамадица се ми
наралда данделъарал ахъи
хъабазе гъутIби кIуриялъе, 
гIезариялъе ва гьезда ха дуб 
хъулухъ гьабиялъе  жин дие 
го щвараб  махщел бикьана. 

ахиралдаги ахал гIеза
риялъул рахъалъ цебесеб 
кьерда ругел мисалиял ахи
хъабазе ва ученическиял 
бригадабазул нухмалъулезе 
райадминистрациялъул ра
хъал дасан районалъул бе
тIерас кьуна шапакъатал ва 
гIарцулал сайигъатал. 

ахикьЕ ГIЕмЕр а …

ахихъабазул 
семинарсовещание



ГТОялъул нормативал

(хадусеб 2 гьумералда)

  1986 соналъул 26 апрелалда 
кьвагьана Чернобылалъул атомнияб 
электростанциялъул ункъабилеб реактор. 
радиоактивияб накIкI лъун букIана 
украиналда, Белоруссиялда, россиялда ва 
Европаялъул цоцо пачалихъзабазда тIад. 
Гьеб лъугьана тарихалда жаниб бищунго 
вахIшияб, заралияб авариялъул мугьрулъун.

аЭсалда авария ккарал тIоцересел сут
ка базго 30 ки лометралъ сверухълъиялда 
ругел  115 азарго чи нахъе го чинаруна.

гьеб авариялъул балагьал тIагIинаризе
лъун тIолабго  совет союзалъул батIиба тIиял 
регионаздаса Чернобылалде витIун вукIана 
кинавниги 600 азаргогIан чи. гьезда гьор
кьоса Дагъистаналдаса ун вукIана 2500 чи.

аЭсалда авариялъул Россиялдаса арав 
тIолалго 250 ликвидаторазул 55ял да са цIи
кIкIун чи хвана, 40ялдаса цIи кI кIун ин ва
лидаллъун лъугьана. гьеб къадаралда гьор

кьосан 234яв вукIана МахIачхъалаялъулав, 
гьезда гьор кьовги щуго нилъер районцояв 
ву кIана.  Жакъа къоялде нилъер районалда 
ву го гIицIго кIиго чернобылалъулав. гьел 
ккола КъахIиса МухIамадгIалиев М., ХIебдаса 
Загьидов М.

нилъер районалда ва кисакибего па
чалихъалъ тIалабагъаз гьабулеб буго чер
нобылалъулазул. бигьалъаби руго ком му
налиял ва цогидалги хъулухъазул. Лъа гIалида 
жа ниб 23 нухалъ нилъер рай больницаялъ 
гьезул медици наялъулаб хал  гьаби гьабула, 
чIезарула хIажатал да ра би. Щибаб соналъ 
Чернобылалъулазе кьезе бихьизабун буго са
наториябгун ку рорталъулаб сахгьариялъе 
путевка. Роса базул администрациязда тIа
даб буго гьезул кидагосеб тIалаб гьабизе, 
щайгурелъул гьезги ВатIаналде тIаде къо 
ккаралъуб мус тахIикъаб бутIа лъуна.

аминат хIаМзатова, 
Црбялъул терапевт

ГIасраБаз цIунараБ наслаБазухъЕ

Рохел гьарзалъаги, хур цIун бачIаги… 
(байбихьи 1 гьумералда)

тIидиб

15 апрелалда оцбаялъул байрам 
тIобитIана ТIидиб росулъги. 

Росдал имамасул заместитель 
ХIасанхIусейнов сиражудиница ду
гIаги гьабун бана тIоцебесеб рахъ. 
Росдал бегавул ХIусейн ХIусейновас 
баркана жамагIаталда ихдалил бай
рам, бицана хурзал рекьизе, гIи
боцIи хьихьизе кколеблъи. гье
динго бегавулас жамагIат ахIана 
ро сулъ рацIцIалъи цIуниялде. бай
рамалъул  хадусеб  программаги за
гьир гьабун, бегавулас рагIи кьу на 
росдал имамасул заместитель ХIа
санхIусейнов сиражудиние. гьес гьа
буна къулгьу ва гьитIинабго вагI за. 
бечедаб букIана байрам спортивиял 
къецаздалъунги. гьениб кинабго 
нух да бачана росдал школалъул физ
культураялъул мугIалим УмахIмаев 
шамилица. 

байрамалда рукIана рекери, кIан
цIи, гиря рехи ва борхи, ка нат цIцIай, 
рос дал авалазул коман дабазда гьоркьоб 
футболалъул, во лейболалъул хIаял ва 
чуял рекери гIа дал къецал.

бергьаразе кьуна гIарцулал сай
гъатал. ЖамагIаталъ бачIана гIе
мераб садакъа (бергьаразе кьезе го
рал ва гIемерал нигIматал). Кинабго 
жамагIат разияб къагIидаялъ нухда 
ана  оц баялъул байрам ТIидиб ро сулъ.

даГъбаш

умумулъанго бачIараб ихдалил 
байрам кIодо гьаби рехун тун 
гьечIо нилъер районалъул бищун 
борхалъуда бугеб Дагъбаш росулъги.

Росдал гIисиналги чIахIиялги 
чи ги ракIарун тIобитIулеб бай рам 
рагьулаго росдал бегавул гI.ХIай
булаевас бицана жамагIаталъул гIа
хьаллъиялдалъун ахираб кIиго со
налда жаниб гьарун рагIалде рахъа
рал хIалтIабазул, исана гьабизе хIи
са балде босаралъулги. 

КIалъазе рахъарал росдал ха
рабаз бицана росу цIигьабиялъе жа
магIаталъул, хасго гIолохъанаб гIе
лалъул жигараб гIахьаллъи букIине 
ккеялъул.

Хуриб тIоцебесеб рахъ бана гIум
руялъул ригь 78 вахарав Ку ра мов гьи
матица. Цинги хур цIун бачIиналъе 
дугIа алхIамгун ху риб рахъал рана 
росдал будун ХIа ки мов ХIайбулагьица 
ва бегавул гIу мархIажица.

оцбаялъул тадбиралда тIори
тIа   на волейболалъул, реке рия лъул, 
кIан цIиялъул, ка нат цIцIаялъул, 
га мачI рехи ялъул  спортивиял къе 
цал ги. бергьенлъи босаразе адми 
нист   рациялъ гIарцулал сайи гъа тал 
кьуна. гьединго росулъ гьа ру рал 

хIалтIабазулъ жи де ца гьабураб жи
гараб гIа хьал лъия лъе гIоло адми
нист ра циялъ  шапакъатаздалъун ва 
гIар цулал сайигъатаздалъун кIо до 
гьаруна росдал ветера назул пред
седатель гъа зилав МухIамадов ва 
жа магIатчи ХIа жиев ХIасан.

гьединго Дагъбаш росдал шко
лалъул дирекциялъ гIар цулал сайи
гъатаздалъун кIо до гьаруна миса
лиял цIалдо хъабиги. 

МухIамад ГIуМарасхIабов

Чернобылалъулазе даимаб хIурмат

Гьоориб оцбанкоялъул лахIзатал

 ХВеЛ гьеЧIеЛ ЦIаРаЛ

къо анагIан лъикIлъулеб буго инсанасул яшав. 
рукIарахъиналъе чIезарулел руго лъикIал 
шартIал. Шагьаразда ругезда релъун магIарухъги 
ралел руго гIемертIалаялъулал минаби, жанирго 
хIажатханаги, хIамамги,кинабго чороклъи ине 
канализациялъул мухъги. 

гьеб кинабго лъикI буго.РикIкIада магIарул 
росулъе щвейгун, гьениб дида цояс абуна: гьалеха, 
нижехъеги щвана цивилизацияйилан. амма гIе
ме раз пикруго гьабулеб гьечIо, гьел киналго шар
тIалги гIуцIун хадуб кIкIалахъе,лъарахъе, гьени
сан гIурухъеги унеб канализациялъул, гьеб жу ба
раб лъарал ва гIурул лъим хадуб боцIуцаги гIада  маз 
кваниеги, чурахулизеги  хIалтIизабулеб букIиналъул.

Цоцояз абизе бегьула чваххулеб лъадал самоочи
щение кколарищилан. Кколеб батила чамалиго анцI
анцI километралъ чваххулеб бугони. гурони….?

Жакъа районалда гьечIо рацIцIаракъалъи цIу
ниялде кIвар кьолеб букIараб эпидстанция. гьоркьо
гьоркьорниги тIоритIула субботникал. гье зулги кIу
дияб пайдаго бихьуларо. араб соналда ЧIалдаре щве
лалде гьоцIалъ гЭсалъул хIор къараб аваргIурул 
ра гIалде кьищникъул бакIаризе кIицIулниги суб
бот ник гьабуна нилъер ва Хунзахъ районалъул гIа
дамаз. гьениб камураб жого букIинчIин абизе бе
гьула. гIурул рагIал «берцин» гьабун букIана  плас
ти калъул шушбузги, басрияб ретIелхьиталъги ва 
цогидалъги. ТIадехун ругел росабазул жамагIатаз 
гьеб кьищникъул бакIалдаго хвезабулеб бугони, 
субботниказде гIадамалго рахъине ккелароан. амма 
битIахъего аваргIурухъе чваххулел хIажатханаби 
рихьидал бищун тIагIамаб гIурул лъималдаса дир 
ракI буссана. аваргIурул рагIалда гIун бачIана араб 
гIасруялъул 70 абилел соназ кьучI лъураб берцинаб 
ХIебда росу. гьеб росдал гIурул рагIалде щварасги 
гIурул лъим киданиги гьекъеларин ккола. араб сон 
пачалихъалдаго лъазабун букIана экологиялъул сон
лъун. гьедин букIаниги гьеб экологиялъул  соналъ 
гIемерго цIикIкIана гIурухъе унел канализацияби, 
гьединго цогидал росабалъги.

 Лъедаса рахунел унтаби загьирлъана араб соналда 
МахIачхъалаялдаги Ленинкенталдаги.

гьединал унтаби загьирлъичIого хутIиладайха 
гIурул лъедаса пайда босулел нилъер росабалъги ?

Цересел соназ щивасул рукъалда аскIоб букIу
наан хIажатхана. гьенисан чороклъи ахикье, хури
бе босулаан. Жакъа гIадин лъаралъе, гIурулъе гьеб 
чороклъиги унароан. РацIцIалъи иманалъул ба
щалъи бугиланги абулелъул, нилъги исламияб агь
луги бугелъул, гьеб рацIцIалъиялде щивав чияс кIвар 
кьуни лъикIаб букIинародай?! Лъие хIажат бугеб 
гьадинаб цивилизация? 

аваргIурул гIарза

МугIруздаса чваххулел тIокIкIарал иццул лъинал
Лъаралгун жубан хадуб лъугьуна дун –аваргIор
Инсанасе бегьулеб пайдаишалъе гIоло
гIумруги кьола дица, цоцоязда гьеб лъала.

Лъалъала ахалхурзал, харибакIазде гIунтIун
гIезабула тIагIамаб масакIччугIаги жаниб
Жалго магIарулазул рукъзал къалъизе гIоло
Къаралъуб хIорги лъугьун эхетула гЭсалги.

Ихдал чваххун цIадаца дагьаб хIабургъаниги
ХIалалаб дунги гьекъон къеч хьвала гIемеразул
багIари хIалакиндал дир лъадалъги ракIарун 
КъваригIараб гьомгьоллъи гьабула дица гьезий

амма ахир заманалъ зулмучагIи гIемерлъун 
гIазаб кьолеб буго дий рищникъул гъорлъеги бан
Дунгоги жеги тела, жаниб гIолеб ччугIацин
Чангияз кьвагьиги лъун, лъелъго гъанкъулеб буго.

Дун буго инсанасе лъикIлъиялъе бижараб
Лъел мухъ чорок гьабеян бахъараб закон бугищ?
Щибаб рукъавал рикIкIун мах1цараб хIажатхана
РогIрабаз дихъе тIезе тIамулел лъица ругел?

ТIад ругезул буйрухъищ, бечелъараз копойищ?
Кибе дун гIарзалъ инеб, экологал кир ругел?
Кинниги аллагьасда бихьичIого батилищ?
Метерисеб къоялда къачIай судалда чIезе!!!

сайпула ГьитIинаМухIаМадов

ракIбацIц1адго халкъалъеги 
ВатIаналъеги хъулухъ 
гьабурал гIадамал кIочонаро 
кигIан заман аниги, гьезул 
ишалги хIалтIабиги мисалалъе 
ккола хадусел наслабазги. 

Жакъадги, 35 сон накъ
лулъаралдаса аниги кIочонаро 
тIидисезда росдае гIемер пай
даял хIалтIабиги гьарурав, 
30 со налъ росдал советалъул 
пред  седательлъунги, цойги жа 
вабиял хIалтIабаздаги ву кIа рав 
ХIусенов алдухI. 

 4 классалъул  гурони  лъай 
гьечIев чи вукIана алдухI, 18 
сонил гIумруялда 1932 со налъ 
росдал советалъул пред се
дательлъун вищараб ме халъ. 
ХIалтIизе лъугьиндал гIа
гарав чияс гIакълу кьун бу
го гьесие дуца жамагIат дан 
делъидал абейин хурибе хIай
ван биччарасул  жиндасаго 
бай бихьун гIакIа бахъизе бу
гин. гьедин дудасаго байби
хьизе кколин гIадлунизамин 
абун.  1935 соналъ гьев витIун 
вуго росдал советалъул пред
седателазул махщел камил 
гьа булел курсазде. гьел ру кIа на 
цIакъ захIматал со нал. Росабалъ 
лъугIун ру кIин чIо цIияб гIум
руялде дан де чIаралги. Щибго 
гIай иб гьечIел гIадамалги кула
калилан ккун рачун унел ру
кIана. амма  алдухIида кIва
на росулъа кулакал гьарун 
ине  хъин рукIарал гIадамал 
чIе   заризе. алдухIил инсул 
бо   жарав гьобол вукIун вуго 
нКВД  ялъул хIалтIухъан. гье
сухъ букIун буго кулакал гьа 
рун кквезе кколезул сияхI ги. 
Канцеляриялда гарачIва
риял даса хадуб алдухIица гьо
боласда абун буго, гьанже нилъ 
ине кколин рукъоре кваназе, 
гьаб кагъатмакъарги гьаниб 
тейилан. гьес къватIире уна го 
гордо кIичIги ричIун тун бу
го. Цебехунго гIагарав васас
даги абун буго ниж нахъе 
аралъго гордухъан жанивги ун 
гьенир ругел кагътал нахъеги 
росун рухIеян. нКВДялъул 
хIалтIухъан цIакъ виххун ву
го, начальникасухъе кIанцIун 
вуго. гьесги махсароде ккун 
вугинха мунилан абун буго. 
гьедин хвасарлъун руго тIи
дисел кулакал гьарун сиби
ралде ритIиялдаса. Чанго сон 
кулакги гьавун сибиралдаги 
бан тIадвуссарав МачIадаса 
амин абулев чияс жиндихъего 
ахIун вуго алдухI, жиндие ви
хьизе вокьун вугин кулакал 
гьаризе риччачIев чиян. гьесие 
лъикIаб гьоболлъиги гьабун 
буго, божарохиги ккун буго.

1939 соналъ армиялде 
ахIун вуго алдухI. гьениб на
хи чеваналда  цо лъагIелги бан 
комиссияги гьабун рокъове 
ви тIун вуго. 1942 соналъ пар
тиялъул райкомалде ахIун 
гьев витIун вуго Ракьуб росулъ 
колхозалъул председательлъи 
гьабизе. гьел Чачаналде ине
гIан хIалтIун  вуго. гIемераб 
хIал тIиги гьабун буго  гьениб. 
нахъойги  росдал советалъул 
председательлъун тIамула. 

ТIи  диб советалде гъорлъе уна 
ан ХIотода ва накIкIикь ро
сабиги. гьел рукIана рагъда 
хадусел захIматал санал. 
1960 соналъ хIукуматалъ ро
сабалъе колхозсовхозазул ри
щана рай  компартиялда хIал
тIу лел гIа  дамал. гьедин Къа
хIиб ра й ко малъул вукIарав 
тIо   цеве сев секретарь Мачиев 
гIа    ли ги витIана ТIидиб М.Да
ха даевасул цIаралда бу геб 
кол  хозалъе нухмалъи гьа би
зе. гIалица жиндирго за мес
ти  тель лъун вачана ХIусей нов 
алдухI. гьеб колхоз бачIа на 
республикаялдаги цебе тIу ра
зул кьерде. гьеб бицуна М.Да
хадаевасул цIаралда бу геб 
ТIи диб колхозалъе Дагъис та на
лъего бихьизабураб 4 «Вол га» 
автомашинабазул цо  яб кьеялъ
ги. гьеб бачи не шофергун  ца
дахъ буйнакс киялде витIула 
ал духIги. Ма шина кодобе щва
рабго ал духIица шоферасда 
абун буго, тIоцебе почалде ба
че ян. гьениса сигналги кьун 
рагIизабуна гьеб щвей Ма
чиев гIалида алдухIица. Ха
дуб М.Танкаевасулгун ха бар 
ккедал гIалица гьесда абун 
бу го бульдозер гIадав чи ву
гин алдухIилан. гьев араб 
бакIалда я цIа, я кIкIуй ба
хъунилан. Цо чанго соналдаса 
нахъеги росдал советалъул 
председательлъун вищана ал
духI. гIемераб хIалтIи гьа
буна гьес гIадамазул гIум
руяшав лъикIлъиялъе гIо ло. 
Росулъе бачана  лъим (ХIо
то деги, ТIидибеги), сверун 
къа на хобал, клубазде рахана 
шагьранухал, шифер ккун 
къа чIана жамагIаталъул ва уч 
реждениябазул минаби, рай о
налдаго тIоцебе бана КIу  дияб 
ВатIанияб рагъда чIва разе па
мятник. гьеб ра гьизе ТIидиб 
ахIана рай ком партиялъул бю
ро, ра гьа на памятникги. гьеб 
муста хIикъ лъана РФялъул 2 
даражаялъул дипломалъе.

1962 соналъ машгьурав 
гIуцIарухъан хIисабалда  ХIу
сенов витIула гьединабго це
бетIураб колхозалъул нух
малъулев сомодаса ХIасанил 
МухIамадгун цадахъ ВДнХял
де. Пачалихъалъги кIодо гьа
вуна алдухI. 1967 соналъ гье
сие кьуна ДассРалъул Ми
нистерзабазул советалъ жибго 
хIалтIулеб (самозаводный) гъа
жалда балеб меседил сагIат.

1971 соналъ гьесие кьуна 
«ХIурматалъул гIаламат»  ор

ден. гьединаб шапакъаталъе 
со ветазул нухмалъулезул  цо
нигияв мустахIикълъун ву
кIин чIо 1973 соналда. Ки
наб  ниги 30 соналъ росдал со
веталъе нухмалъиги гьабун 
мус тахIикъаб хIухьбахъиялде 
ана алдухI. гьев кколаан пер
со нальнияв пенсионерги.

КигIан исламдин гьукъа
рал сонал рукIаниги гьев ву
кIа на къуръанги цIаларав, 
каккIалги толарев чи. 

гIемерисел росабалъ ск ла
дазде мажгитал свериза рун ру
кIаниги гьесул жига ралдалъун 
кIвана росдал мажгит къачIого 
тезе. гьеб къазеян районалдаса 
чи рачIиндал, алдухIица ас
лияб нуцIа хъарщиги кьабун 
щула гьабулаан, гьезда би
хьиларедухъ нахъаса бахчараб 
цойги нуцIихъаги ун как балел 
чиги рукIунаан жанир.

Лъималаздеги гьес васигат 
гьабуна хъалиянги цIагеян, 
какги тогейилан.

Росдаеги районалъеги пай
даял лъималги рахъана гье
сул; 3 яс ва 3 вас рукIана. Ясал 
ригьнаде ана. КIудияв вас 
Му  хIамад политехинститутги 
лъу  гIизабун хIалтIана рай ком 
сек ретарьлъун, «со ветс  кий» 
МХПялъул ди рек тор лъун, ТIи
диб совхо залъул дирек тора сул 
заместитель лъун.

1994 соналдаса жакъадги 
хIалтIулев вуго районазул ну
хазул отделалда бетIерав ме 
ха никлъун. гьев ккола «ДРя
лъул мустахIикъав бакIал ра
лев чи».

КIиабилев вас ТIидиб 
боль  ницаялъул бетIерав бух
гал   терлъун хIалтIана ва къа
да ралде щвана. гьитIинав 
ХIу   сеница лъугIизабуна пед
инс титут. ХIалтIана сов хо
за лъул профкомалъул пред
се  да тельлъун, директорасул 
за   мес тительлъун. 2003 со
нал    даса на хъе эменго гIа дин 
хIалтIулев вуго ТIидиб ад ми
нистрациялъул бетIерлъун.

Инсул нухаздасаги ун гIе
мераб хIалтIи гьабулеб бу го 
гIадамазул гIумруяшав лъикI
лъиялъе гIоло ХIу се ни ца. гIа
дамазул рукъ за ба хъе бачана 
лъим, хъил тIуна рос дал аслиял 
къватIазде, тIалаб гьабулеб бу го 
росдал клубалъул тIох хи сизе 
гIарац. КIиго соналъ тIа тIалаго 
гьес тIоцебесеб бакI кку на   ро
сабазул бутIрузда гьор  кьоб 
гIу цIараб къецалъулъ. 95 со
нил ригьалде яханиги цIо до
раб гIакълу каламгун йиго ал
духIил хъизан Зайнабги.

гьелъ гIемерав ракIалде 
щвезавула росдае гIоло веке
рахъ дулев вукIарав росги. 
Иса на 35 сон тIубала гьев къа
даралде щваралдаса.

гьединав вукIана росдаеги 
жамагIаталъеги гIоло гIетI 
тIу  рав, гIакъилав ва кIудияб 
жавабчилъиялда хIалтIун гIум
ру тIамурав ТIидиса алдухI. 

ахиратги лъикIаб кьун ба
тайги гьесие.

сайпула 
ГьитIинаМухIаМадов. 

 РаЦIЦIаРаКъаЛъИ

наслабазе 
мисаллъун вукIарав
(АлдухI ХIусенов гьавуралдаса 105 сон тIубаялде.)

Гьабищ доб 
цивилизация? 

 ИнФоРМаЦИонное 
сообЩенИе
22 апреля  состоится олимпиада по ма те

матике организованная се мьей айгумовых. 
регламент проведения: 

09.0010.00 регистрация участ ников, 
10.0011.00 торжественное открытие 
Олимпиады, 
11.00  14.00 начало Олимпиады. 
Тестирование, 11.0014.00 

мастер  класс « методика ре шения 
олимпиадных задач по ма тематике», на
заров а.Д., к.фм.н., доцент, зав.каф ма
те матики ДГунх, 

14.00  14.30 кофе – пауза, 
14.30  15.00 Ïодведение итогов. 
награждение, 15.00  16.00 
разбор заданий, 16.00 
Отъезд гостей из махачкалы

мВД по республике Дагестан
Отдел министерства внутренних дел 

российской Ôедерации
по Шамильскому району (ОмВД россии 

по Шамильскому району)

Уважаемые жители 
шамильского района!

не смотря на сложную обстановку 
в североКавказском регионе, с уче
том заслуг дагестанских борцов, ру
ководством страны впервые принято 
решение о проведении в 2018 году Чем
пионата европы по спортивной борьбе на 
территории Республики Дагестан.

на Чемпионате ожидается участие боль
шого количества болельщиков из других 
регионов России и зарубежных стран.

с учетом значимости предстоящего 
чемпионата руководство оМВД Рос
сии по шамильского района просит 
Вас проявить гостеприимство к прибы
вающим в республику участникам и 
гостям Чемпионата, создать атмос фе
ру спортивного праздника. Исклю чить 
факты хулиганских и иных про ти воп
равных действий, нарушений об щест
венного порядка в местах прове де ния 
спортивных мероприятий.

Проведение Чемпионата возлагает на 
нас создание атмосферы комфортности и 
спортивного праздника.

врио начальника подполковник полиции
  Магомедрасулов ш.М.

1215 апрелалда махIачхъалаялда 
тIобитIана нилъер ракьцояв, жам
гIиявгун политикияв хIаракатчи, 
сссралъул абсолþтияв чемпион, тарихиял 
гIелмабазул доктор, Дрялъул халкъияб 
собраниялъул  щуго ахIиялъул депутат 
сура къат хIавалович асиятилов ракIал
дещвеялъе скÔОялъул кубокалъе гIоло 
волейболалъул къецал.

ВУЗазул студентазда гьоркьор 
тIо   ритIулел гьел къецазда гIахьал
лъана МахIачхъалаялъул, Пятигорс
ки ялъул, нальчикалъул ва Влади кав
казалъул руччабазулгун бихьина зул 

командаби. Къецал гIуцIун рукIана 
ДРялъул физическияб культураялъул 
ва спорталъул министерствоялъул, 
«Фе дерация волейбола» жам гIи яб гIу
цIиялъул ва нилъер района лъул ад ми
нистрациялъул хIаракаталдалъун.

Турнир рагьиялда гIахьаллъана  
ДРялъул Халкъияб собраниялъул де
путат М.асиятилов, ДРялъул сах  лъи 
цIуниялъул министрасул ишал тIу
ралев Т.Ибрагьимов, ДРя лъул ЗахI
ма талъул ва социалияб цебе тIея лъул 
министрасул ишал тIуралев Ра сул Иб
рагьимов, ДгУялъул ректор Р. Ра ба
данов, Дагъистаналъул волейбо ла лъул 

фе дерациялъул президент М.ад жиев, 
Да гъистаналъул бетIерасул мугI рузул 
райо налда вугев вакил М.Ка  милов ва ни
лъер районалъул бе тIер МухIамад ХIа
санов.

ХIалуцарал къецазул хIасилалда 
би хьиназул командабазда гьоркьоб 
тIо  цебесеб бакIалде бачIана Дагъис та
налъул команда (ДгУ).ДгУялъул ко
мандаялда гьоркьор хIалел рукIана 
лъабго нилъер районцояв. гьел ккола 
гьоориса МухIамадаминов МухIамад, 
Къа хIиса МухIамадов ХIасанхIусен ва 
Ху чадаса сайпудинов ХIажияв.   

КIиабилеб бакIалде бачIана Пя ти 
горскиялъул студентал ва лъаб абилеб 
бакI щвана нальчикалъул ко мандаялъе. 

Ясазул командаялда гьоркьоб тIо
цебесеб бакI босана ДгУялъул сту
денткабаз, кIиабилеб бакI наль чи
калъул ва лъабабилеб бакI Пяти горски
ялъул командаялъе щвана.

Турнир гIуцIараз бергьенлъи бо
сарал командабазе кьуна шапакъа тал, 
къиматал ва гIарцулал сайигъатал. 

гьенир хасал шапакъатал ри хьи
зарун рукIана турниралъул, «Луч ший 
игрок» «Лучший защитник», «Лучший 
связующий», «Лучший по дающий» ва 
«Приз зрительских сим патий» абурал 
бутIабазда лъикIал лъун рикIкIаразеги.

      М. ГIуМарасхIабов

суракъат асиятилов 
ракIалдещвеялъе скÔОялъул кубок

 оМВД сообЩаеТ

Ïроявите гостеприимство
10 апрелалда лавашиб росулъ 
тIоритIана рагъулабгун спортивияб 
«зарница» хIаялъул зоналияб 
бутIа.Гьениб гIахьаллъараб 
12 командаялда гьоркьоб 
букIана нилъер районалъул 
школлъималазул командаги.

Зоналияб бутIаялда гIахьал лъи
лалде нилъер районалъул росабазул  
ко мандабазда гьоркьоб цебеккунго 
районалъул этап тIобитIун букIанин 
бицана ХIебда школалъул обЖялъул 
мугIалим Юнус Юсуповас. 

Районалда тIоцебесеб бакI боса
раб гьоориб ва кIиабилеб бакIалде 
ба чIараб ХIебда школалъул цIал до
хъабаздаса гIуцIараб команда зо на
лиял къецазда гIахьаллъана. ХIая
зул аслияб лъабгониги бутIаялда 

тIо цебесеб бакI босана нилъер ко
ман  даялъ.  Юнус Юсуповасул рагIа
базда рекъон командаялъул цоцо гIа
хьалчагIазул физическияб хIа дур  лъи 
дагьаб загIипго букIиналъ, гIам маб хIа
силалда нилъер ко ман да лъабабилеб ба
кIалде ба чIа на. ТIоцебесеб бакI щвана 

сергъо хъалаялъул командаялъе. КIи
абилеб бакIалде бачIана ЦIумада райо
налъул команда.

Жакъа къоялда нилъер команда 
тIадчIун хIадурлъулеб буго апрелалъул 
ахиралда МахIачхъалаялда тIори тIи зе 
ругел «Зарница» хIаязул респуб ли кая
лъулаб бутIаялда гIахьаллъизе.гье нир 
гIа хьаллъизе руго республи кая лъул ун
къабго зонаялда тIоцебе себ, кIиабилеб ва 
лъаб абилеб бакIал росарал 12 команда. 

 М.ГIуМАров

13 соналъ къахIиб гьоркьохъеб 
школалъе нухмалъи жинца гьабурав, 
Дассралъул мустахIикъав учитель, 
кIудияб ВатIанияб рагъул гIахьалчи  
рамазанов расул рамазанович 
ракIалдещвеялъе  канат цIаялъул 
къецал тIоритIана къехIдерил 
гIолохъабазда гьоркьор 15 апрелалда 
махIачхъалаялда. 

гьел  къецазда гIахьаллъана ки
наб ниги 7 команда. 

гIолилазда гьоркьор вацлъия лъу лал 
бу хьенал щулалъиялде ахIу лел гьел къе
цазда тIоцебесеб ба кIал де бачIана ТIаса 
Колоб ко ман да. КIи абилеб бакI бо  сана 
во лейболистазул командаялъ, лъаб аби
леб бакI «Зож» командаялъе щвана.

 Нижер МуХбир

рамазанов расул ракIалдещвеялъе

нилъер командаялъе 
лъабабилеб бакI 


